
Na volta par andè a la Madona dla Funtana 
at pasavi mia par la stra nurmala 
patint ad dla piasa tandavi su l’arunc 
at tegnivi la dricia e at rivavi fin an funt. 
 
La stradin leva sempri trafigà 
chi l’andava chi l’agniva par cula strà, 
cià e dlà angheva i ranatè, 
ti at pasavi an mes sensa fe rumur e parlè. 
 
An vis quant seva na masnà 
i prumi giti dla scola an purtavu là 
i rivavu sempri at cursa, tuti sudà, 
ma i truvavu subit cula Funtana 
cun cul’ava frosca che la sgurgava. 
 
Quant sun gniù pusè granda 
an po’ l’idea dla Madona sun cambià 
san dava mia numache par giughè 
ma cun al temp anche par prighè. 
 
Tanta gent la ven e at trovi che as ferma là, 
suta i pionti, stà, par cerchè pace e tranquillità 
lu priguma sempri par i malavi, i vec e i nos matoch, 
la nosa Madona sempri an prutec e an varda dos. 
 
 
 
 
 
 


